
Lankidetzaren kudeaketa ikertzea
eskatuko du oposizioak

❚ Udalbatzaren hurrengo bilkuran ikerketa batzordea sortzeko mozioa aurkeztuko dute

EAJ, H1!, LOHP alderdiek eta
zinegotzi ez adskribituek pren-
tsaurrekoa eskaini zuten atzo
Udaletxeko arkupeetan, “alka-
tetzat Batzar aretoa utzi ez
digulako.” Bertan, Estitxu
Alkorta eta Ana Isabel Prietok
oposizioaren izenean, Udala-
ren lankidetzaren kudeaketa
ikertzeko batzordea eratzeko
mozioa aurkeztuko dutela
jakin arazi zuten.

“Udalean ordezkaritza
dugun talde politiko guztiek
osatua eta gobernu taldean
inoiz egon gabeko udal ordez-
kari baten lehendakaritza-
pean,” azaldu zuen Alkortak.

Eta “ikerketa batzordearen
azalpenen zain egongo gara
behar diren lege ekimenak
bideratu aurretik,” gaineratu
zuen.

Txostena
Lasarte-Oriako kontu-hartzai-
learen txosten baten ondorioz
dator eskaera hau.

Txosten horretan, oposizio-
ak behin eta berriro salatu izan
dituen irregulartasunak baiez-
tatzen dituela azpimarratu
zuen EAJko zinegotziak. 

“Diru kopuru handiak bidali
zaizkio Lasarte-Oria eta Somo-
toren arteko Senidetza Bulegoa-
ri, honek lege izaerarik gabeko
eduki gabe. Kontu hartzailearen
txostenak dioen moduan, hasie-
ratik ohartarazi zuen, ahoz, ez
zela bidezkoa. Ondorioz, bai
Ana Urchueguia alkateak, bai
Iñaki Mugica alkateordeak,
hasieratik zekiten egoera horren
berri,” adierazi zuen.

Txostenak oposizioari arra-
zoia ematen diola ere azpima-
rratu zuen, “espedienteak
aztertuta, ikusten da Senidetza

Bulegoari dagokionez kontuak
eragabe eta argitasun gutxiz
zuritzen dira.” 

Horretaz gain, “gauzak
hemendik bideratzea oso zaila
da, eta zentzuz bide bakarra
auditoria bat egitea litzateke,”
dio kontu-hartzaileak eta, era
berean, 2005etik aurrera aur-
keztutako proiektuen fiskaliza-
zio prozesu bati ekingo diola.

Horregatik, aholkularitza
enpresa bat kontratatu da,
Nikaraguako proiektuen kanpo
auditoria egin dezan. 

“Udalak aditzera eman nahi
izan duenaz kontra, auditoria
horiek egiteko bidea ez du
gobernu taldeak zabaldu, bai-
zik kontu-hartzaileak behartu
ditu kanpo auditoria horiek egi-
naraztera, Somotorekiko lanki-
detza baimentzen jarraitu ahal
izateko,” azaldu zuen Alkortak.

“Auditoria horien bitartez
antzemango dira Nikaraguan

erakundeei (OHLOS, ASODE-
COM eta Somotoko alkatetza)
azken urteotan emandako
laguntzetan irregulartasunik
izan ote den,” adierazi zuen.

“Guztiz sinetsirik gaude
Lasarte-Orian lankidetza kudea-
keta, azken hamar urteotan,
esku zuzenez eta bertatik berta-
ra eraman duela Ana Urchue-
guia alkateak,” salatu zuen.

Horregatik, oposizioaren
iritziz ikerketa batzorde bat
eratzea beharrezkoa dela
adierazi zuen, “Lasarte-Oria-
ko Udaletxean lankidetzaren
kudeaketa nola eta zein pro-
zeduraz eraman den guztiz
argitzeko. Eta erantzukizun
tekniko nahiz politikorik ba
ote dagoen jakiteko.”

Beste alderdiak
Estitxu Alkortak azaldu zuen
PP alderdiak ez duela gaiari
buruzko erantzunik eman.

EBko zinegotziak helarazi
duen idatzian, Batzorde berezi
baten alde agertzen da. Baina
talde politiko ezberdinen inte-
resak kontuan izanik, bere
ustez, beste erantzunetako bat
edo erantzun gehigarria, Herri
Kontuen Euskal Epaitegiari edo
Eusko Jaurlaritzako Kontrol
ekonomikoa daraman bulego-
ari auditoria egitea eskatu
beharko litzaieke.

Alkatetza 
Ana Urchueguia alkatearen
iritzia ere jaso dugu. Alkateak
dio, ez duela oraindik ikerke-
ta batzordea eskatzen duen
idatzirik jaso eta “iristean
aztertuko dugu.”

“Milioiak kudeatzen ditugu
hirigintzan eta lankidetzaren
aurka egin dute,” dio Urchue-
guiak. Alkatearen hitzetan,
“hirugarren mundua ezagutu
behar da, han ez da hemen

bezala lan egiten. Adibidez,
13 etxebizitza egiteko lagun-
tza, hamabi egin eta itsu gera-
tzen ari zen herritar bati
ebakuntza egiteko erabili
zuten. Ez zuten aholkurik
eskatu? Ba ez, baina bere erre-
kurtsoak ongi kudeatu zituz-
ten eta hoberako gainera” 

“Oposizioak ez du dirua
proiektuetara bideratu den ala
ez galdetzen, hori horrela
dela frogatu delako. Zalan-
tzan jartzen dute ongi egin
den ala ez,” gaineratzen du.

Azaldu duenez, Herri Kon-
tuen Euskal Epaitegiak
2005ean auditoria egin zuen
eta lankidetzarekin zer ikusirik
ez zituzten hiru oker aurkitu
zituen. “Orain beste auditoria
bat egingo da lankidetzaren
arloan, baina ez du balio, iker-
keta batzordea nahi dute. Nik
argi dut nire aurkako eraso
politikoa dela. Ez du ezerk
balio, helburua beste bat dela-
ko, hauteskundeetara gai
honekin iristea,” dio alkateak

“2003an onartutako dirula-
guntzen legea oso zorrotza da
eta hori kontuan izanik larrial-
dietarako laguntza asko ezin-
go genituzke eman. Zehatz
mehatz betez gero, herriko
elkarte asko ere kaltetuak
izango lirateke. Dirulaguntzak
kudeatzeko ordenantza egite-
ko eskatu dut, baina eskuetan
izan arte Euskara, Kirola, Kul-
tura... laguntzak geldiaraziko
dira. Ni suntsitu nahian herri-
tarrak kaltetuko dituzte,” aipa-
tzen du.

“Nik argi daukat herri
honen alde lan egin behar
dudala eta ezin dugu beste
gauzatan arreta galdu,” amai-
tzen du. •

EAJ, Hamaikakbat, LOHP alderdiak eta zinegotzi ez adskribituek lankidetzaren kudeaketaren ikerketa eskatuko dute.

Eskaintza
immobiliarioak
• Apartamentua salgai Lasarte-
Orian. Egoera onean dago.Toki
lasaian eta berritu berria. Biko-
tearentzat egokia. Harremaneta-
rako zenbakia: 657 708 866.

Salerosketak
• Mountain bike bizikleta bat sal-
gai. 8-10 urteko haurrarentzat da
eta kalitate handikoa. Oso egoe-
ra onean dago. Salneurria 100
eurokoa da.Tel.: 656 781 177.

• Radio CD Pionneer saltzen da.
Altabozak bandejan sartuta
(barne) daude. Golf Serie III-
entzat aproposa. Harremanetara-
ko zenbakia: 653 732121

Lan-eskaintzak
• Pertsona bat eskeintzen da
etxeko garbiketa lanak egiteko
eta pertsonak zaintzeko.
Tel.: 680 785548

• Pertsonak zaintzeko eskeintzen
naiz baita kristalak garbitzeko
ere. Harremanetarako zenbakia:
638 096 411

Lan-eskariak
• Mutil gazte bat eskaintzen da
eraikuntzan, garbiketa edo base-
rri batean lan egitekoa. Harrema-
netarako zenbakia, 677 593 772
(Sshakeel).

• Pertsona bat eskeintzen da eri-
zaintza lanetan eta geriatria lane-
tan aritua.Tel.: 943 368808 edo
637006786

• Umeak edo pertsona adinduak
zaintzeko eta garbiketa lana egi-
teko prest dagoen emakumea.
Tel.: 671 788 303

• Klase partikularrak ematen
dira: euskara, lengoaia, matemati-
ka, ingelesa... Harremanetarako
zenbakia: 943 362532.

• Pertsona adinduak etxean edo
kalera ateratzen laguntzeko ema-
kume bat eskaintzen da. Harre-
manetarako zenbakia: 626 641
155 (Maria Jesus)

Bestelakoak
• Ezkontza zein ekitaldietan abes-
teko kantari lirikoa. Interesatua
bazaude maketa bat entzungai
daukat.Tel.: 690 784 113.

• Katuak oparitzen dira. 6 katu
ditut oparitzeko, hilabete inguru
dute eta arraza arruntekoak dira.
Tel.: 647 821 361.

hau eta bestea

Azoka txikiaZorion-agurrak

Oharrak jartzeko:

txintxarri@txintxarri.info

www.txintxarri.iragarkilaburrak.com

Tel.: 943 366858 • Geltoki 4

Joan zen asteazkenean, kolore
moreak leku berezia hartu zuen
gure kale eta instituzio askotan.
Telebista, egunkari, irrati eta beste
bitarteko askoren bidez, nahiko
ongi jabetuko ginen zer gertatzen
den. Izan ere, ez da txantxetako
gauza, urtea bukatzera goazen
honetan, generozko biolentzia
dela eta 48 emakume erailak iza-
tea. Etxe barruan, geure gertuko-
tasunik gertukoenean, gertatzen
ari diren gauzak dira hauek, eta
zergatik? Agian, gizon askok
paperak galdu dituztelako edo
zer eta zertarako bizi garen bes-
teekin ez dakigulako, baina
gauza hori da, izugarrizko sarras-
kiak gertatzen ari direla, gure
artean eta hau ezin da, besterik
gabe, pasatzen utzi.

Kolore morea baita, eliztarron
artean, morez jantzirik ibiltzen
diren gotzainak direla eta, zeren
hemen Gipuzkoan, orain arteko
Uriarte jaunari agur egin eta
gotzain berria izendatu bai digu-
te, Munilla Agirre jauna. Gure
arteko apaiz bat da, euskalduna,
donostiarra eta, alde horretatik,
pozteko gauza, baina agian, eza-
gunegiak gara eta horrek sortu
ditu hainbat eztabaida eta zatike-
ta ere. Onerako bezala txarrerako
hartzen dira erabakiak, ikusi egin
behar zer nahi den eta zertara
goazen. Kristau talde handi batek
gogoeta ederra egin du eta firma
bilketa kritiko bat ere abian jarri
du, beren iritzia plazaratuz (ikus
interneten donostiakogotzainbe-
rria.org).

Morea baita, Eguberria presta-
tuz, Eliza guztietan hasten dugun
"etorrera" deitzen den abendual-
dia. Itxaropenari so egi nahirik,
eguneroko haserreak, sufrimenak,
ezinak…, ikuspuntu askatzaile
batekin begiratzera gonbidatzen
gaituzte: "ez izan beldurrik, iritsi
da eta zuen askatasun eguna"
entzungo dugu behin eta berriz,
aldarrikapen bezala, egun haue-
tako elizkizunetan.

Neure kabuz

Kolore morea

Xabier Andonegi

Hodei eta June
Zorionak bikote zuen bigarren urtebetetzean!
Guraso eta famili guztiaren partetik. Muxu handi
bat!!!

Maialen
Azkenean heldu da, zure
bederatzigarrena!!!!
Etxekoen partetik muxu
asko Maialen.

Jaiotzak
Mariano Flea Trotta, azaroaren
19an
Leire Campoo Ramos, azaroa-
ren 18an

Heriotzak
Manuel Ferro Reverendo, azaro-
aren 20ean

Mari Carmen eta Milagros
Zorionak bikote! Taldeko jatorrenak zarete! Segi
horrela! Muxu handi-handi bat munduko Talde
Jatorrenaren partetik!

Mikel
Zorionak txapeldun! 7
muxu erraldoi, aitatxo,
amatxo eta Jonen parte-
tik. Ondo, ondo pasa

Ane
Zorionak txapelduna
zure 17. urtebetetzean.
Muxu handi bat ama, aita
eta Noraren partetik.

Irati eta Intza
Zorionak neskak! Zuen urtebetetze egunean
ondo pasa izan espero dugu!

Osasuna /
Larrialdiak
Osasun Zentroa  . . .943 007960
DYA . . . . . . . . . . . . .943 464622
Gurutze Gorria  . . .943 363953
Udaltzainak  . . . . . . .943 362442
Ertzaintza  . . . . . . . .943 288888
SOS Deiak  . . . . . . .112

Udala
Erregistroa  . . . . . . .943 376055

Euskarako Zerbitzua 943 376184
Kiroldegia  . . . . . . . .943376182
Kulturetxea  . . . . . . .943376181
Bakezko epaitegia  . .943371629
Zerbitzu Sozialak  . .943376179
Zentro Zibikoa  . . . .943363958
KIUB  . . . . . . . . . . . .943361605
Udal euskaltegia  . . .943361621
Obrak eta
zerbitzuak  . . . . . . . .943 376180

Telefonoak

Ostirala, 27
Gil, Kale Nagusia 24
Tel.: 943 361529
Larunbata, 28
Rodriguez, K. Nagusia 42 atzea
Tel.: 943 361774
Igandea, 29
Rodriguez, K. Nagusia 42 atzea
Tel.: 943 361774

Astelehena, 30
Acha-Orbea, Hipodromo et. 6
Tel.: 943 363549
Asteartea, 1
Urbistondo, San Frantzisko 1
Tel.: 943 366567
Asteazkena, 2
Orue, Jaizkibel plaza 2
Tel.: 943 362652
Osteguna, 3
De Miguel, Kale Nagusia 32
Tel.: 943 371151

Guardiak

Bixente
Zorionak eta segi
horrela alai-alai urte
askotan!

Miren eta Eneko
Zorionak bikote! Egun eder-ederra pasa dezazue-
la larunbatean... Eta ondorengo egun guztietan!
Ixiar,Arantxa, Kontxu eta Axun.



Asteburu honetan jakingo da
zein bertsolari izango diren
Euskal Herriko Bertsolari Txa-
pelketa Nagusiko finalean,
datorren hilaren 13an Bara-
kaldoko BECen. 

Behin finalerdiak bukatuta
hauen nondik norakoak aztertu-
ko dituzte herriko bertsozaleek,
datorren asteartean abenduaren
1ean 20:00etan Arrieskalleta
elkartean egingo den bigarren
bertso-solasaldian. 

Ttakun Kultur Elkarteko
bertso eskolak antolatzen
duen tertulia honetan, finaler-
dietako saio interesgarrieneta-
ko irudiak emango dira
ostean une horiek aztertzeko.
Bertara joan nahi dutenek
Ttakun Kultur Elkartera deitu
beharko dute izena emateko. 

Hurrengoa, finalaren
ondoren izango da, abendua-

ren 15ean Xirimiri elkartean,
final nagusiko gorabeherak
komentatzeko. 

Bestalde, astelehenetik
aurrera porra egin daiteke
herriko Jalgi eta Ilargi taberne-
tan. Txapelduna zein izango
den eta f inalean izango diren

zortzi bertsolariek zein postu-
tan bukatzen duten asmatu
beharko da. 

Era berean, finaleko sarre-
rak erosteko azken aukera
igandean izango da Donostia-
ko Belodromoan jokatuko
den azken finalerdian. •

Musika Eskolako ikasleek,
osteguneko kalejiraren ostean,
musika eta musikarien patroia
den Santa Zezilia ospakizune-
kin jarraitu eta kontzertu ede-
rra eskaini zuten astelehen
arratsaldean Manuel Lekuona
kultur etxean.

Trikitixak, panderoak, gita-
rra elektrikoak, txistuak... ins-

trumentu ugari entzun ahal
izan ziren kultur etxeko areto-
an nazioarteko, zein herri-
koiak ziren doinuak jotzen,
hala nola, Sorotan Bele taldea-
ren Arratsalde honetan, Mikel
Laboaren Hegoak ebaki baniz-
kion edo Euskal Kantu Txapel-
ketan parte hartu duten,
Zorionaren giltza eta Aske. •

albisteak

Berrikuntzak Euskarazko produktuen katalogoan
Buruntzaldeko Euskara Zerbi-
tzuek Euskarazko produktuen
katalogoa aurkeztu zuten astele-
henean Manuel Lekuona Kultur
etxean. Lasarte-Oriako Rikardo
Ortega eta Andoaingo Petri
Romero Euskara Batzordeko
lehendakariak eta Hernaniko
Malores Etxeberria euskara tekni-
kariak izan ziren bertan eta berri-
kuntza ugari azaldu zituzten,
katalogo honen bertsio digitalean,
batez ere.

Buruntzaldeko Udalek egun 20
programatik gora dituzte komu-
nean, helburua, herritarren eus-
kararen erabilera gure eremuan
bultzatzea. Horregatik, astelehe-
nean, urtero legez, elkarlanean
egiten duten ekimenetako bat
aurkeztu zuten, haur eta gazte-
txoentzako Euskarazko produk-
tuen katalogoa. 

Petri Romerok, Andoaingo
Euskara Batzordeko buruak
adierazi zuenez, “euskara
kalean nahi dugu bizirik, haur
eta gaztetxoek jolas egiten
dutenean euskara erabili deza-
tela nahi dugu.” 

Matematikak ikasteko baka-
rrik ez, txisteak kontatzeko,
pelikulak ikusteko, jolasean
aritzeko, literaturaz gozatzeko
eta ligatzeko ere euskara erabi-
li dezatela nahi dute Euskara
Zerbitzuek eta hori produktu
hauen bidez egin dezaketela
azpimarratu zuen Romerok. 

“Izan ere, katalogoaren hel-
buruak, batetik gurasoek eus-
kal heziketa aurrera eramateko
aukera dagoela jakitea da, bes-
tetik guraso eta haurrek aisial-
dizko euskara produktuak
ezagutzea eta, azkenik, pro-
duktu horiek merkatuan bul-
tzatzea dira,” aipatu zuen.

Katalogoa
Ostean, Malores Etxeberria Her-
naniko teknikariak gogoratu
zuen bezala, “12 urte dira kata-
logoa argitaratzen direnak eta
honetan, 200 bat entitate daude
lanean.”

Euskarazko produktuen
katalogoan 16 urte arteko pro-
duktuak aurkitu daitezke, aisial-
diarekin lotuak eta “euskara
ikasteko eta euskaraz ongi pasa-
tzeko tresna aproposa dira.” 

Maloresek azaldu zuenaren
arabera, 240.000 paperezko
katalogo banatuko dira EHan
eta 8.900 Buruntzaldean.
Hauek udalaren arabera, etxee-
tara bidali edo ikastoletan bana-
tuko da aste honetan zehar.
Honetaz gain, katalogoan aur-
kitu daitezkeen berrikuntza
ugari aurkeztu zituen.

Batetik, Euskarazko produk-
tuen katalogoaren logo berria.
“Urteetan logoa aldatzen joan
gara eta aurten logo identifika-
tzailea eta behin betikoa egitea
erabaki genuen,” azaldu zuen.

Eguneratua eta urte osoan
Beste berrikuntza nabarmenak,
katalogo digitalean daude,
www.katalogoa.org.
“Buruntzaldeko webtik ere sartu
daiteke,” gogora arazi zuen
Hernaniko teknikariak.

“Lehen pdf-a jaitsi zitekeen
eta non erosi esaten zen, beste-
rik ez. Orain, orrialdea moldatu
da eta urte osoan mantenduko
da eguneratua,” azpimarratu
zuen Maloresek.

Katalogo digitala bizirik eta
eguneratua egoteko, argitale-
txeek atal berezia izango dutela

azaldu zuen, “argitaletxeek bere
produktu berriak jartzeko eta
deskatalogatuak daudenak ken-
tzeko aukera izango dute.” 

Era honetara, paperezko pro-
duktuak eta merkatuan dauden
produktuak eskuragarri izango
dira eta eguneratuak.

Atalak
Paperezko katalogoaren antze-
ra produktuak, 8 ataletan dago
banaturik, musika, DVD filmak,
aldizkariak, komikiak, liburuak,
gurasoentzako materiala, infor-
matika eta jostailu eta jokoak.
Hauetan guztietan dauden
berrikuntzetatik “5-6 produktu
bereziko dira eta Nobedadeak
atalean egongo dira.” 

Honetaz gain, Buletina ata-
lean, katalogoaren harpidedun
egin eta maiztasunez berrikun-

tzen berri emango zaie intere-
satuei. 

Bilaketa sistema ere bada-
go, izenburua, egilea eta pro-
duktuaren arabera edo bilaketa
aurreratua, adina edo prezioa
ere kontuan duena.

Produktua aukeratu eta
honetan sakatuz gero, paperez-
ko katalogoaren antzera,
honen informazioa eta xeheta-
sunak jakin eta erosteko aukera
aurkituko dute. 

“Katalogoak ez ditu pro-
duktuak saltzen, jokoa edo
liburu dagoen denda batera
bideratzen du. Era honetara,
Internetez eskuratu daitezke
produktuak,” azpimarratu
zuen Maloresek.

Era berean, produktuen
iruzkina egiteko eta besteen iri-
tzia irakurtzeko aukera emango
da, baita katalogoaren egileekin
harremanetan jartzea ere. 

Non erosi
Herritarrek Euskarazko produk-
tuen katalogoaren berri izan
dezaten, kartelak jarriko dira
liburutegietan, dendetan edo
ikastoletan. 

Honetaz gain, Internetez
erosi nahi ez dutenek, herriko
dendetan erosteko aukera izan-
go dute, beti ere, Euskarazko
produktuen katalogoaren erans-
kailua edo pegatina badute.

“Herri txikietan liburu den-
datan eskuratu daitezke horre-
lako produktuak eta
momentuan ez badaukate,
eskatu eta egun batetik bestera
izaten dute dendan,” azaldu
zuen Malores Etxeberriak. 

Eta herrian ezin baduzu
eskuratu, web orrialdera jo eta
bertan non aurkitu dezakezun
azalduko dizute. •

Euskarazko produktuen katalogoak aurten dituen berrikuntzak aurkeztu zituzten Buruntzaldeako Euskara Batzordeek.

Bigarren bertso tertulia asteartean Arrieskalletan 

Kanporaketak aztertu zituzten Xirimirin egin zen lehenengo bertso tertulian.

Musika nagusi Santa Zeziliaren ohorez

Abenduaren 3an, Urritasuna-
duten pertsonen nazioarteko
eguna dugu. Egun berezi hori
ospatzeko, hirugarren urtez
Jalgune elkarteak, udalaren
laguntzarekin jaialdia antola-
tu du larunbata honetan,
18:30ean kultur etxean. 

“Jaialdi honen bidez,
herritar ugari gure errealitate-
ra hurbiltzen dugu nolabait
eta jaialdiak aukera ematen
digu, herriarekin izan nahi
dugun hartu-emanean, gu
geuk izatea herriari ondo
pasatzeko unea eskaintzen
dieguna,” adierazi digute Jal-
guneko begiraleek.  

Era honetara, Jalgune tal-

deko gazteek bere gaitasunak
erakutsiko dituzte kultur etxe-
ko aretoan. Baina ez dira
taula gainean bakarrik egon-
go Semblante Andaluz, Osta-
dar, Poteots batukada eta
herriko hainbat taldek bere
elkartasuna erakutsiko diete,
haiekin abestuz, dantzatuz
edo antzerkia eginez. 

Honetaz gain, sorpresa
ugari ere egongo direla aurre-
ratu digute.

Era berean, emanaldiaren
ostean, parte hartu duten guz-
tientzat eta urte osoan zehar
Jalgune programa aurrera era-
maten lagundu dutenentzat
luncha antolatu egongo da. • Jalguneko gazteek herritar guztiak gonbidatu nahi dituzte biharko jaialdira hurbildu eta haiekin ongi pasatzera.

Bihar Jalguneko gazteen
jaialdia Kultur etxean

TXINTXARRI

Bazkariak, afariak... herrian ez
gara gelditzen. Oraingoan,
herriko AEK-Muntteri euskalte-
giak pintxo lehiaketa antolatu
du. Atzo goizean, bertako ikas-
leak sukaldaritzan trebeak
direla, argi eta garbi, erakutsi
zuten. Euskara ikasteaz batera,
sukaldean duten gaitasuna era-
kutsi zuten: sukaldari parega-
beak direla, gai ezberdinak
nahasteko eta uztartzeko abi-
lezia dutela eta irudimenik ez
zaiela falta.

Buruari asko eragin eta
gero, atzo goizean lehiaketan
aurkeztutako pintxo guztiek
10a merezi izan zuten. Origi-
naltasuna eta aurkezpena
bikainak izan ziren. 9 pintxo,
9 gozamen txiki.

Lehiaketan zapore, aurkez-
pen eta izen originalaren
sariak banatu ziren eta erabaki
zaila izan zuen epai-mahaiak.
Hiru esparru desberdin, baina

bere garrantzia dutenak,  eta
horregatik saritu zituzten. 

"Saguaren labirintua",
"Hegaluzeak bahituta",
"Ortzi", "Zesta Punta", "Eguz-
ki-erlojuaren zaporea", "Dir-
Dir egiten duten begiak",
"Dana", "Ona" eta "Lasarteko
Txikito" izan  ziren aurtengo
edizioan aurkeztutako pintxo-
ak. Hiru talde ziren, bakoi-
tzak hiru pintxo egin zituen,
eta azkenean, talde bakoitzak
sari bana jaso zuen.•

Sukaldari trebeak AEKn

Pintxo eta sagardoa, konbinazio ederra ospakizun batentzako

Pintxo txapelketa burutu zuten atzo goizean Muntteriko ikasleek

"Dir-Dir egiten duten
begiak" zapore onenaren
saria irabazi zuen. Bolo-
van betea. Errellenoa egi-
teko; arrautza, atuna,
maionesa eta antxoa era-
bili behar da, dena nahas-
tu eta bolovana bete.
Kiwi saltsarekin platera
dekoratu eta hortxe dugu,
zapore ezberdinen elkar-
keta, pintxo goxo hau sor-
tzeko.
"Saguaren labirintua" aur-
kezpen onenaren sariare-
kin egin zen. Originala
oso, sagua kiwi baten
erdiarekin eginikoa, pin-
txo hau, ahotik eta begie-
tatik sartzeko modukoa.
"Lasarteko txikito" izen
originalaren sariarekin
egin zen. Pintxo polita eta
landua. Platerean agertu-
tako a, izenarekin eraba-
teko lotura ukaezina.•

Pintxo
Lehiaketako
irabazleak

Zapore onenaren Saria:
“Dir-Dir egiten duten begiak”

Aurkezpena onenaren Saria:
“Saguaren labirintoa”

Izen originalaren Saria:
“Lasarteko Txikito”

Kiroletako agenda

Larunbata 28

10:30ean, Ostadar-Oiartzun
(Emakumezkoen KDT F-11)
Michelinen.
12:00etan, Ostadar-Vasconia  
(I. Jubenila) Michelinen.
15:30ean, Usurbil-Ostadar
(Emakumezko Erregionala )
Harane, Usurbilen.
16:00etan, Ostadar-Kostkas M.B.
(I. Kadetea) Michelinen.
17:30ean, Ostadar-Gure Txokoa
(Erregional Gorena) Michelinen.
17:30ean, Trintxerpe -Texas
Lasartearra  (I. Jubenila) 
Trintxer,Trintxerpen.

Igandea 29

09:00etan, Ostadar-Billabona
(Alebinak) Rezola,Añorgan.
10:30ean, Ostadar-Añorga
(Infantilen Ohorezko maila,
kopa) Michelinen.
10:30ean, Eibar-Ostadar
(Infantil txikiak, txapeldunen
fasea) Unbe Sup, Eibarren.
17:15ean, Santo Tomas Lizeoa-
Ostadar  (Jubenilen Ohorezko
Maila, igoera fasea) Berio,
Donostian.

Igandea 29

11:00etan, Spartak de Obelix-
Maccabi de Levantar  (III. Maila)
Felix Garin 2, Donostian.

Larunbata 28

16:00etan, La Bellota-Aldaz H.K.
(Nazional B maila) Bikuña,
Legazpian.
17:45ean, ISU Leihoak-Zurt
Taberna  (Gipuzkoako Liga, I.
Maila) Kiroldegian.

HERRIKO TXAPELKETA

Michelingo areto-futboleko
gunean

Ostirala 27

20:30ean, ISU Lei.-Viña del Mar

Larunbata 28
09:15ean, Oria kris.-Epel
10:15ean, Jalai-Izkiña
11:15ean, Buenetxea-IOB H.K.
12:15ean, Goiz-Argi-Danena
13:15ean, Ilargi-Tragoxka
15:00etan, Obelix-Izarra
16:00etan, Ainhoa-Naiban
17:00etan, Mingallon-Okela

Igandea 29

10:00etan, Morrison-Biyona
11:00etan, Siglo XX-Lekuona-
Mena

Larunbata 28

16:00etan, Jalai-Easo Zahar-Mad
(Gizonezko seniorrak) 
Kiroldegian.

Ostirala 27

19:30ean, Legazpiko Gazte-
txea-Intza  (Eskuz binaka III.
Seniorra) Legazpian.

Larunbata 28

16:00etan, Intza 2-Oiarpe 2
(Eskuz banaka infantila 2. Urtea)
Michelinen.
16:00etan, Intza 5-Zestoa
(Eskuz banaka infantila 2. Urtea)
Michelinen.
16:00etan, Intza 3-Urnieta 4
(Eskuz banaka infantila 2. Urtea)
Urnietan.
16:00etan, Intza 6-Hernani 2
(Eskuz banaka infantila 2. Urtea)
Urnietan.
16:00etan, Intza 1-Urnieta 3
(Eskuz banaka infantila 2. Urtea)
Urnietan.
16:00etan, Intza 4-Alde Zaharra 2
(Eskuz banaka infantila 2. Urtea)
Urnietan.
17:00etan, Behar Zana 1-Intza 3
(Eskuz banaka alebinak 2. Urtea)
Amasako frontoian.
17:00etan, Urnieta-Intza 2
(Eskuz banaka alebinak 2. Urtea)
Amasako frontoian.
17:30ean, Gazteleku-Intza 1
(Eskuz banaka alebinak 2. Urtea)
Andoainen.

Larunbata 28

10:30ean, Landaberriko infantil
eta alebinek Partaidetza mugaga-
beko probetan parte hartuko
dute Hernanin.

Igandea 29

09:00etan, Ostadarreko korri-
kalariak eta hain bat herritarrek
Donostiako 32. Maratoian parte
hartuko dute.

Larunbata 28

15:30ean, LOKEko judokek
gerriko beltza eskutzeko txapel-
keta dute Tolosan.

Larunbata 28

16:00etan, Buruntzaldeko Igeri-
keta Taldeko txikiek Kirol Zehaz-
tasun Ligako 1go jardunaldian
parte hartuko dute Hernanin.
16:00etan, Buruntzaldeko Igeri-
keta Taldeko igerilariek I. mailako
Neguko errendimenduko Liga
probintzialeko 2. jardunaldian
parte hartuko dute Bergaran.
16:00etan, Buruntzaldeko Ige-
riketa Taldeko igerilariek II. mai-
lako Neguko partehartzeko Liga
probintzialeko 2. jardunaldian
parte hartuko dute Errenterian.

❚ IGERIKETA ❚

❚ JUDOA ❚

❚ ATLETISMOA ❚

❚ PILOTA ❚

❚ SASKIBALOIA ❚

❚ ARETO-FUTBOLA ❚

❚ FUTBOL 7 ❚

❚ FUTBOLA ❚

Iban Mayoz Footon-
Servetto taldera

TXINTXARRI

Iban Mayoz lasarteoritarrak
Footon-Servetto Pro-Tour tal-
dearekin urte beteko kontratua
sinatu zuen lehengo astean.
Relax, Euskaltel eta Xacobeo
taldetan ibili eta gero, bere zaz-
pigarren denboraldia Footon-
Servetto taldean egingo du
herriko txirrindulariak.

Iban Mayozek bizikleta zin-
tzilikatzean zuen burua.
Xacobeo taldean egindako
azken denboraldia, txirrindu-
lari profesional gisa azkene-
koa izango zela uste zuen.
Izan ere, lasterketatik kanpo
utzi zuten hainbat erorketa
eta lesio izan zituen 2009ko
denboraldian eta, beraz, ezin
izan zuen bere maila erakutsi.

Baina orain dela 15 egun
bere ordezkariak egindako
dei batek etorkizuna aldatu
zion, Footon-Servetto txirrin-
dularitza taldeak kontuan
zuen 2010 denboraldirako. 

Era honetara, lehengo
astean, kontratu sinatzearekin
batera, urte betez luzatu zuen
bere jarduna. “Orain dela 15
egun ez nekien jarraituko
nuen ala ez. Eta orain, nire
proiektuak erabat aldatu
dira,” aipatzen du Mayozek. 

“Footon-Servetto mundu-
ko talde onenetarikoa da txi-
rrindularitza munduan” dio
txirrindulariak eta taldeak eta
bere zuzendariak Josean Fer-
nandez Matxainek bera kon-
tuan hartu izanak izugarri
poztu zuen. 

“Egun txirrindularientzat
ez da batere erraza profesio-

nal mailan mantentzea, gau-
zak zail daude. Urte bete
gehiagoz nire zaletasuna
profesioa izaten jarraitze
horrek ilusioz betetzen nau,”
onartu du txirrindulari lasar-
teoriatarrak.

Tourrean parte hartu
Pro-Tour taldea dugu Footon
Servetto eta horregatik, laster-
keta garrantzitsuetan parte
hartzeko aukera izango du
Iban Mayozek.

“Aukera paregabea da
zure taldearekin, esate batera-
ko, Frantziako Tourrean parte
hartu ahal izatea,” adierazi
du. Izan ere, herriko txirrindu-

lariak ez du inoiz lasterketa
honetan parte hartu.

Eta horretarako gogor
borrokatu beharko duela oso
argi du Mayozek. “Tourrean
egoteko merituak egiten saia-
tuko naiz. Horretarako gogor
lan egingo dut,” dio Iban
Mayozek.

Denboraldia prestatzen
Era honetara, gaur bertan
hasiko da Iban Mayoz lanean.
Josean Fernandez Matxainen
zuzendaritzapean, aurtengo
Footon Servetto ekipoa izan-
go dena zehaztu eta finkatze-
ko asmoa baitute Kantabria
aldean. •

Kirol federatuan emakumeen
parte-hartzea bultzatzeko
asmoz, Lasarte-Oriako Udalak
lankidetza hitzarmena sinatu
zuen astearte eguerdian Lasar-
te-Oriako Kirol Elkartea, Osta-
dar Kirol Fundazioa eta
Buruntzaldea Igeriketa Taldea-
rekin. 

Guztira 14.311,11 eurotako
laguntza banatuko du Udalak
elkarte hauek dituzten atletis-
mo, judo, futbol eta igeriketa
taldeetan. 

Udalak emakumeek kirol
federatuan parte-hartze eskasa
zuela ikusirik, emakumeengan
diskriminazio positiboa egi-
nez, laguntza hauek garatzea
erabaki zuen. 

Jarduera hau bultzatuko
lituzkeen egiturak sustatzea
du helburu laguntza honek
eta urte beteko iraupena izan-
go du. 

Kontuan izan behar da ere,

hitzarmen honen helburu
nagusia, bere jarduera autono-
moki garatzeko gaitasuna
duten eta kirol eta finantza alo-
rrean orekarako bermea duten
kirol-egiturak bultzatzea dela.•

Udalak kirol federatuan emakumearen
parte-hartzea bultzatuko du

Hitzarmenak onura ekarriko die emakumeak dituzten kirol taldeei.

Mayozek txirringa uzteko asmoa zuen Footon-Servetto taldearen deia jaso arte.



Egunero
Erakusketa
SAHARAK EMAKUME IZENA DU

argazki erakusketa Mundu bat
GKEren eskutik. Jalgin.

Erakusketa
AMETS BAT ERAIKITZEN, Euskal
Fondoaren erakusketa.
Manuel Lekuona Kulture-
txean, 18:00etatik 21:00etara

Ostirala, 27
Kontzertua
THE HOLLY´S taldearen ema-
naldia. Abend kafe-antzokian,
gaueko 12etan.

Antzerkia
EMAKUMEEN ZENTRO ZIBIKOko
emakumeek antzezlan bat
eskainiko dute. Manuel
Lekuona Kulturetxean,
19:30ean.

Kontzertua
JON MINER ETA INTXIXU LOTIEN

BANDA. Jalgi kafe-antzokian
23:00etan. EUSKARAZ

Larunbata, 28
Jaialdia
JALGUNE ELKARTEAREN JAIALDIA.
Manuel Lekuona kulture-
txean, 18:30ean.

Kontzertua
SUSTRAI TABERNAREN LEHENENGO

URTEURRENA ospatzeko Pedra-
da en la cara eta Obito tal-
deek emanaldia eskainiko
dute. Sustrai tabernan,
19:00etan.

Igandea, 29
Zinea
VICKY BIKINGOA haurrentzako
filma ikusgai. Sarrera, 3,15
euro. Manuel Lekuona kultu-
retxean, 17:00etan, EUSKARAZ.

Asteazkena, 2
Diaporama
LESAKARA EGINIKO IRTEERA kultu-
ralari buruz arituko dira
Oinatz taldeko kideak. Jalgin,
21:30ean, EUSKARAZ.

Osteguna, 3
Ipuin-kontalaria
KORUKO ZURUTUZA ipuin-kon-
talariaren Ipuinaren ordua
saioa 7, 8, eta 9 urteko hau-
rrentzat. Haurrak bakarrik
egongo dira. Manuel Lekuona
kulturetxean, 18:00etan, EUSKA-

RAZ.

Larunbata, 5
Kontzertua
SUSTRAI TABERNAREN LEHENENGO

URTEURRENA ospatzeko Aurka
eta Despervicio taldeek ema-
naldia eskainiko dute. Sustrai
tabernan, 19:00etan.

Etxeraten elkarretaratzea
Hileko azken ostiralero beza-
la, Lasarte-Oriako Etxeratek
kontzentrazioa egingo du
20:00etan Udaletxearen
aurrean eta deialdia luzatu
nahi die herritar guztiei parte
hartu dezaten.

Odol ateratzeak
Hileroko azken astelehenero
bezala, odol ateratzeak egin-
go dituzte Osasun Zentroan
arratsaldeko 18:30etik
21:00etara. Anima zaitezte,
odola ordezkaezina da eta
odol falta dago!

EHNArekin arazoak izan
badituzu
EHNArekin arazorik izan badi-
tuzu edo/eta informazio gehia-
go nahi baduzu, harremanetan
jarri zaitezke posta elektroniko
honetan lasarte@baieuskalhe-
rriari.org. Ez izan dudarik eta
bidali mezua lasai asko!

Oztabideko loteria
Oztabide auzo-elkarteak
Arranbide-Oztaraneko auzo-
tarrei jakin arazten die  egu-
berritako loteria salgai
dagoela. 19827 zenbakia da
eta 3 euroko (loteria: 2,5 euro
eta emaria: 0,5 euro) loteriako
partaidetzan eskatzeko aukera
izango duzue. Loteriako par-
taidetzak Txema tabernan
(Andapa kalea, “Zumaburu”)
eta COVIRAN supermerka-
tuan (Oztaran enparantzan)
erosi ahal izango dituzue. 

Bide batez, gogora arazi
nahi dizuegu administraritza
gastuei aurre egiteko baliabide
hau bakarrik daukala elkarteak.

Sahararen aldeko egutegia
Euskadi-Sahararen Otsailak 27
kordinadorak egutegiak jarri
ditu salgai Sahararen alde.
Egutegi hauek Jalgi, Obelix eta
Sustrai tabernetan egongo dira
salgai 7 euroren truke. Bildu-
tako dirua, janarien euskal
karabana antolatzen laguntze-
ko bideratuko da.

Zakurra galdu da
Pastor aleman bat galdu da
Zabaleta auzoko Hernani
bidean. Dei du izena eta
txipa dauka. Aurkitzen due-
nak dei dezala, 943 365 297.

Beltzak taldeko loteria
Beltzak Rugby taldeak gabo-
netako loteria salgai jarri du.
Zozketatuko den saskia ikuste-
ko eta loteriako boletoak esku-
ratzeko aukera Jalai tabernan
izango duzue. Rugby taldeko
kideek ere izango dituzte
boletoak saltzeko, beraz, edo
Jalai tabernan, edota rugbyko
kide bati eskatu zure boletoa.
Loteriari esker lortzen den diru
guztia Beltzak Rugby eskola-
rentzako izango da.

agenda

TTAKUN SARIAK antolatu ditu aurten lehenengo aldiz Ttakun
Kultur Elkarteak eta Jon Lasari emango diote saria. Ekitaldia
bihar izango da Txitxardin Beltxa jatetxean, girotutako afa-
loste goxo batean. Interesa duenak afarira joateko, txartelak
ditu eskuragarri Ttakuneko bulegoan gaur arratsaldeko
17:00ak arte.
Helduen txartelak 30 euro balio ditu eta haurrenak 10.

Jon Lasarentzat izango da
lehenengo Ttakun Saria

Osasunez bizi
Esan digute zaborra ahalik eta
gutxiena sortu behar dela.
Komeni dela tresnak, jostailuak
eta gainontzeko gauzak behin
eta berriz erabiltzea, hartara
probetxu hobea ateratzen zaie-
la eta ez dugula hainbeste hon-
dakin sortzen.

Esan digute bota beharre-
koak koloretako ontzietan
botatzeko, ondo bereizita. Eta
kolorez apaindu ditugu honda-
kinak: marroia, horia, urdina,
berdea. Gauza bakoitza bere
tokian. Nahastu gabe.

Hitz potoloak esan dizki-
gute: birziklatu eta konpostatu
bezalakoak. Eta ikasi dugu zer
diren. Orain badakigu ustel-
tzen diren hondakinekin lurre-
rako ongarria egin daitekeela.
Eta badakigu paperetik berriz
paper erabilgarria sortzen
dela, eta plastikotik plastikoa.
Hori guztia erakutsi digute. Eta
guk ikasi. Zentzuzkoa dirudi.

Etorri da atez ateko bilketa
Usurbila, eta hasieran kezkatu-
ta sumatu dugu jende heldua.
Baina gaur asaiago antzematen
ditugu: erraza da gauza bakoi-
tza bere tokian jartzea, eta
nahastu gabe etxe ondotik
jasotzea. Baina, aldi berean,
esaten ari zaizkigu errausgailu
bat egin behar dutela gure

lurretan, zaborra erretzeko
fabrika handi bat. Artzabaleta-
ko errekaren gain-gainean egin
behar dutela. Eta esan digute
toki askotako zaborrak inguru
honetara ekarri eta erre egingo
dituztela. Eta ke beltza botako
dutela labe handiek, etengabe.
Eta arnastuko dugun airea ez
dela hain garbia izango. Eta
landuko dugun lurra ez dela
hain sanoa izango. Eta nekez
jango ditugula gure barazkiak.
Eta ezin dugu ulertu! Ez al
genuen ba birziklatu eta kon-
postatu behar?

Ez dugu ulertzen eta hase-
rre gaude, ez zaigulako funda-
mentuzkoa iruditzen.
Horregatik eskatzen diegu hel-
duei ez dezatela txorakeriarik
egin eta joka dezatela zen-
tzuz. Aire garbia arnastu nahi
dugula eta lur sanoa landu
nahi dugula. Ez dugula ke bel-
tzik nahi, kolore biziz apain-
dutako ingurunea baizik.

Horregatik, dei egiten
diegu gazte guztiei, eta beren
gurasoei, datorren azaroaren
28ko manifestaziora joan dai-
tezen. Hantxe izango gara gu
ere.

Errausketaren aurka dauden
Lasarte-Oria, Zubieta, Usur-

bil eta inguruko gazteak

Eguzki talde ekologista,
errausketaren aurka

Eguzkik errausketaren aur-
kako koordinakundeak larun-
baterako deitu duen
manifestaziora joateko deia
egiten du Hondakinen gaiaren
harira, Eusko Legebiltzarrak ez
du aintzat hartu 35.000 herri-
tarren iritzia, eta azaroaren
28an manifestazioa egingo da
hori salatzeko, 17:00etan
Donostiako boulebarretik.

Errausketaren Aurkako
Gipuzkoako Plataformen
Koordinakundeak Hondaki-
nen inguruko Lege Proposa-
men bat aurkeztu zuen
Legebiltzarrean ekainean.
Lege Proposamen hori Lege-
biltzarrean eztabaidatu ahal
izateko 30.000 sinaduren
babesa lortu behar zen. Azke-
nean, hilabeteetako lan zorro-
tza egin ondoren, 35.000
sinadura aurkeztu zituen
Koordinakundeak. Zertarako?
Ezertarako ez. Azkenean gaia
ez da eztabaidatu ere egin.
Besterik gabe, Legebiltzarrak
atzera bota zuen eta kitto,
inolako eztabaida prozesurik
ireki gabe. Legebiltzarrak ez
du aintzat hartu nahi izan
35.000 herritar sinatzaileek
diotena. Hau al da beraien
demokrazia? Ederra ba! 

Zer beldur diote Lege pro-
posamena eztabaidatzeari?
Zein interes ekonomiko dago
erraustegiaren ustezko erai-
kuntzaren atzean? Zergatik ez
dute pentsatzen herritarren
osasunean?

Gipuzkoako Aldundia
errausketa bultzatzen ari da;
Usurbil, Hernani, eta Oiar-
tzungo Udalek, aldiz, atez
ateko bilketa defendatu, hau
delakoan hondakinak kudea-
tzeko modurik osasuntsuena,
jasangarriena, merkeena eta
ingurumenean eragin gutxie-
na duena.

Legebiltzarrak bere eraba-
kiekin eztaida lapur diezagu-
ke, baina badakigu arrazoi
dugula eta frogatzen ari gara
iraunkorki. Usurbilen atez
ateko bilketarekin lortzen ari
diren emaitza bikainak ikustea
besterik ez dago: hondakinen
%82 birziklatua. Horregatik
gaur inoiz baino ozenago:
ERRAUSKETARIK EZ!

Legebiltzarrak gizarteari
egindako iseka salatzeko,
herritarrek errespetua merezi
dutelako, eta benetako parte-
hartzea aldarrikatzen dugula-
ko, LARUNBATEAN DENOK
DONOSTIARA!

EGUZKI Talde Ekologista

Eskutitzak

Genero indarkeriaren aur-
kako nazioarteko eguna
ospatu zen asteazke-

nean. Gure herrian ere, Gizarte
Zerbitzuak eta Emakumeen
Zentro Zibikoak antolatuta,
hainbat ekitaldi burutu ziren
egun hori gogoratzeko.

Goiz osoan zehar, Brigita-
rren eta Dorre parkearen artean
Zentro zibiko emakumeak
genero indarkeriarekin lotutako
herritarren esaldiak, pentsa-
menduak, e.a. bildu zituzten
kutxa batean. 

Kontzentrazioa eta hitzaldia
Era berean, herritar batzuk eta
udal ordezkariek pankarta
batean idatzi zituzten gaiari
buruzko gogoetak eta honekin
kontzentrazioa egin zuten.

Ostean, eguerdi aldera,
koloreetako globoak askatu
zituzten aurten indarkeriaren
biktima izan diren emaku-
meen oroimenez. 

Arratsaldean, berriz,
hitzaldia eskaini zen Zentro
Zibikoan. Clara Campoamor
elkarteko abokatuek Pasos.
Información ante posibles
casos de violencia hitzaldia
eskaini zuen.

Honetan, emakumeen gal-
derak erantzuteaz gain, besteak
beste, biktimen eskubideak eta
egun indarkeria kasuak nola
epaitzen diren azaldu zuten

Gaur antzerkia eta afaria
Baina ez ziren asteazkenera
mugatu ekintzak. Atzo, ostegu-
na, Zentro Zibikoan gaia uztar-

tzen duten bi film ikusi ziren;
goizean, Solo mia pelikula,
Javier Balaguerrek zuzendua
eta arratsaldean, Iciar Bollai-
nen Te doy mis ojos.

Gaur, berriz, 19:30ean
Manuel Lekuona Kultur
etxean 2009 Odisea dónde
sea lan eskainiko dute Zentro
Zibikoko antzerki taldea osa-
tzen duten emakumeek.
Sarrera 2 euro dira.

Hau hasi baino lehen,
Zentro zibikoko emakumeek
idatzitako manifestua irakurri-
ko dute, ondoan argitaratzen
duguna.

Eta ostean, ekimenekin
bukatzeko, herriko emaku-
meek Txitxardin Beltxa jate-
txera egingo dute bertan
afaltzeko. •

Indarkeriaren aurka
Ostean, Zentro Zibikoko emakume eta udal ordezkariek konzentrazioa egin zuten goizean zehar idatzitako pankartarekin.

❚ Asteazken eguerdian, kontzentrazio eta globo
askatzearekin indarkeriaren biktimak gogoratu zituzten 

Herritarrek eta udal-ordezkariek bere gogoetak idatzi zituzten pankarta batean.

Clara Campoamor elkarteko kideek indarkeria kasu baten aurrean biktimek dituzten eskubide eta aukerak azaldu zituzten.

Globoak askatzearekin genero indarkeriaren biktimak gogoratu zituzten.

Lehen zaplastekoaren ondo-
ren, beti dator bigarren bat. 

Ez diot inorri utziko nire
autoestima zapaltzen. 

Inor ez da zure zorionta-
sunaren arduraduna. Zu
zeu bakarrik. 

Perfektua ez den norbait
nahi dut, huts egitea ondo
dagoelako, pertsonago egi-
ten zaitu. 

Zuretzat nahi ez duzuna
ez egin inoiz besteei.

Nire akatsak onatzen eta
ulertzen dituen norbait nahi
dut, nik ere bereak ulertzen
ditudan bezala. 

Jainkoak ez digu izpiritu
koldarra eman, baizik eta
izpiritu sendoa eta indartsua. 

Maite banauzu, errespe-
ta nazazu. 

Ez maitatu ni behar nau-
zunean, maitatu ni beti. 

Tratu txarren aurrean
zure isiltasunak errudun
egiten zaitu. 

Inork ez ditzala nire

nahiak bortxatu, ezta nire
askatasuna ere.

Zure seme-alabengatik
ez duzu iraun behar, atera
egin behar duzu.

Triste zaudenean pentsa
ezazu pertsona bezala zein
handia zaren.

Ez dut jaberik. 
Ez naiz inorrena, eta ez

dut inorrena izan nahi. 
Ez nazazu hainbeste

maita, maita nazazu hobeto.
Biolentziaren bidez ez

duzu ezer konponduko.
Arrazoitu. 

Inork ez du biolentziarik
merezi, ez delako bidezkoa;
zaindu ditzagun gure esku-
bideak, guztiok merezi
dugulako bizitza, tratu txa-
rrik gabe eta bidegabekeria-
rik gabe, biolentziari ez,
bakea emakume, ume,
heldu… guztientzat. 

Ez ditzagun pertsonak
esplotatu. Gizon eta emaku-
meen arteko berdintasuna.

Emakumeen Zentro Zibikoko
manifestua

Arg.:Txema Valles


